
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
[LANGSUNG]: Belanjawan 2024 

Oktober 13, 2023 @ 10:43am 

 

KUALA LUMPUR: Perdana Menteri Datuk Seri Anwar Ibrahim yang juga Menteri Kewangan akan membentangkan 

Belanjawan 2024 di Parlimen hari ini. 

 

Pembentangan Belanjawan 2024 dijangka memberi tumpuan kepada sektor perniagaan membabitkan perkhidmatan, 

runcit, hospitaliti, pembinaan dan teknologi hijau, demikian menurut penganalisis ekonomi. 

 

Belanjawan 2024 juga dijangka akan terus mencerminkan semangat rangka kerja Ekonomi MADANI dengan fokus 

meningkatkan kualiti hidup rakyat menerusi penyusunan semula ekonomi dan pengagihan kekayaan secara saksama. 

 

Untuk mencapai tujuan itu, kerajaan dijangka melaraskan semula perbelanjaannya, termasuk pelaksanaan subsidi 

bersasar, memperkenal Dasar Gaji Progresif serta meneruskan bantuan tunai kepada mereka yang layak. 

 

Susulan itu, antara penekanan yang dijangka disentuh adalah berkaitan reformasi fiskal, pendigitalan, pembangunan 

lestari, menangani isu sosial, peningkatan modal insan, mengenal pasti dan memulakan bidang pertumbuhan baru, selain 

menyusun semula struktur ekonomi sedia ada. 

 

Secara umumnya, kebanyakan ahli ekonomi menjangka belanjawan kali ini adalah bersifat pengembangan dengan 

jangkaan defisit fiskal turun kepada 4.0 hingga 4.5 peratus daripada Keluaran Dalam Negara Kasar (KDNK), berbanding 

5.0 peratus pada tahun ini. 

 

Saiz belanjawan juga adalah dijangka lebih besar daripada RM388.1 bilion yang dibentangkan Anwar pada Februari lalu. 

 

Penganalisis meramalkan perbelanjaan mengurus (OE) lebih besar daripada RM289.1 bilion pada 2023, namun 

perbelanjaan pembangunan (DE) adalah lebih kecil berbanding RM99 bilion pada tahun ini. 

 

Dapatkan berita terkini dan sorotan utama bagi Bajet 2024 di Berita Harian.  


